Маладзёжны экіпаж камбайнераў ААТ “Агра-Дубінское” застала ў полі каля вёскі Узбалаць. Аляксей Казіміравіч БАГУСЛАЎСКІ і Аляксей Уладзіміравіч БАРЭЙКА на камбайне “КЗС 12-18” убіралі азімы рапс. Культуру яны зжалі на тэрыторыі 82 гектары, намалаціўшы пры гэтым 150 тон зерня. Маладыя людзі шчыруюць на палях гаспадаркі першы год, аднак вопыт па ўборцы ўраджаю маюць значны. Дагэтуль тры гады працавалі ў ААТ “Адамова-агра”. Юнакі свядома абралі пачэсную працу на зямлі, аб гарадскім жыцці нават не мараць. Праўда, Аляксей Багуслаўскі мае цесныя стасункі са сталіцай: вось ужо год, як з’яўляецца студэнтам БДАТУ. Ён – будучы інжынер сельскай гаспадаркі. Яго цёзка задаволены працай механізатара. 

